२०७१ साल साउन 22 गते बिहिबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– भुटानको थिम्पुमा सञ्चालन हुन गइरहेको Hindu Kush Himalaya Assessment Meeting विषयक कार्यक्रमा सहभागी हुन राष्ट्रिय योजना आयोगका उपाध्यक्ष प्रा. डा. गोविन्दराज पोखरेललाई पठाउने। 

	2. 
	प्रधानमन्त्री तथा मन्त्रिपरिषद्को कार्यालय– इथियोपियाको Addis Ababa मा Low Emission Development Strategies (LEDS) Global Partnership को आयोजनामा हुने Global Partnership Third Annual Global Workshop  विषयक कार्यक्रममा सहभागी हुन राष्ट्रिय योजना आयोगका सदस्य डा गोविन्द नेपाललाई भाग लिन पठाउने ।

	3. 
	अर्थ मन्त्रालय– आकस्मिक बीमा कोषलाई नेपाल पुनर्बीमा कम्पनीमा परिणत गर्ने ।

	4. 
	अर्थ मन्त्रालय– चीनको बेइजिङ्गमा आयोजना हुन लागेको Seminar on Governance Capability for Ministers and Secretaries विषयक द्विपक्षिय तालिम कार्यक्रममा उप–महालेखापरीक्षक श्री मोहदत्त तिमिल्सिनालाई सहभागी गराउन मनोनयन गर्ने ।

	5. 
	अर्थ मन्त्रालय– जग्गाको स्वामित्व हस्तान्तरण गर्ने ।

	6. 
	अर्थ मन्त्रालय– राष्ट्रिय बीमा संस्थानको प्रशासक रामबहादुर खड्काको राजिनामा स्वीकृत गर्ने ।

	7. 
	उद्योग मन्त्रालय – नेपाल सरकार र भारत सरकारवीच भएको Agreement between the government of the Republic of India and the Government of Nepal for the Promotion and Protection of Investments (BIPPA) विषयक द्विपक्षीय सम्झौता अनुमोदनका लागि व्यवस्थापिका संसद समक्ष पेश गर्न स्वीकृति प्रदान गर्ने विषयको प्रस्ताव मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 

	8. 
	उद्योग मन्त्रालय– सत्रौं (१७ औं) सार्क शिखर सम्मेलनमा हस्ताक्षरित SAARC Agreement on Multilateral Arrangement on Recognition of Conformity Assessment र SAARC Agreement on Implementation of Regional Standards बिषयक क्षेत्रीय सम्झौताहरु अनुमोदनका लागि व्यवस्थापिका संसद समक्ष पेश गर्न स्वीकृत प्रदान गर्ने।

	9. 
	उद्योग मन्त्रालय– खानीको सम्भाव्यता अध्ययन गरि खोजतलास गर्ने कार्यलाई सेवा उद्योगको वर्गमा र अष्‍ट्रिच लगायतका विभिन्न प्रकारका पशुपंक्षी पालन, प्रजनन तथा उत्पादन गर्ने कार्यलाई कृषि तथा वनजन्य उद्योगको वर्गमा समावेश गर्ने । अनुसन्धान अनुमति दिँदा अनावश्यक लामो समय अनुसन्धान रोकिराख्ने अवस्था आउन नदिन खानी तथा भूगर्भ विभागलाई निर्देशन दिने । 

	10. 
	उद्योग मन्त्रालय– बहुमुल्य पत्थर हिरा, रुवी, सफायर, इमरल्ड, कोरण्डम, टोपाज, टुर्मालिन, गार्नेट, एकुमेरिन, काइनाइट, वेरिल, क्रिष्टल, क्वार्जको कच्चा पदार्थको रूपमा विदेश निर्यात गर्न नपाउने गरी आदेश जारी गर्ने । 

	11. 
	उद्योग मन्त्रालय– टर्कीमा आयोजना हुने 83 औं Izmir International Fair  मा माननीय उद्योग मन्त्री र एक जना अधिकृत कर्मचारी सहभागि हुन स्वीकृत दिने ।

	12. 
	ऊर्जा मन्त्रालय–  वुढीगण्डकी र नलसिङ गाड जलविद्युत आयोजना विकास समितिमा चालू आ.व. मा अस्थायी दरबन्दी सिर्जना गर्ने ।

	13. 
	ऊर्जा मन्त्रालय– श्री हरिराम आचार्यलाई राजपत्रांकित प्रथम श्रेणी पदमा बढुवा नियुक्ति तथा पदस्थापना गर्ने ।

	14. 
	कानुन, न्याय, संविधानसभा तथा संसदीय मामिला मन्त्रालय– चीनको बेइजिङमा हुने Seminar on Governance Capability for Minister and Secretaries सम्बन्धी कार्यक्रममा सहभागी हुनका लागि महान्यायाधिवक्ताको कार्यालयका नायव महान्यायाधिवक्ता श्री दुर्गाबन्धु पोखरेललाई स्वीकृति दिने ।

	15. 
	गृह मन्त्रालय– लागू औषध नियन्त्रण कार्यक्रम र केन्द्रीय कारागार अस्पतालको लागि अस्थायी दरबन्दी श्रृजना गर्ने ।

	16. 
	भूमिसुधार तथा व्यवस्था मन्त्रालय– आर्थिक वर्ष २०७१।७२ का लागि जम्मा १०५ राजपत्रांकित अधिकृतहरुको अस्थायी दरवन्दी श्रृजना गर्ने ।


	17. 
	भौतिक पूर्वाधार तथा यातायात मन्त्रालय– नेशनल कन्स्ट्रक्सन कम्पनी नेपाल लि.लाई खारेज गरी कार्यरत कर्मचारीलाई अवकाश दिने । 

	18. 
	रक्षा मन्त्रालय– उपरथी श्री सुन्दर पुडासैनीलाई मित्रराष्ट्र श्रीलंकाको कोलम्बोमा सञ्चालन हुने Sri Lanka: Challenges to a Rising Nation नामक Defence Seminar 2014 मा पठाउने ।

	19. 
	रक्षा मन्त्रालय– बलाधिकृत रथी श्री पवन बहादुर पाण्डेलाई मित्रराष्ट्र Republic of Korea मा सञ्चालन हुने Defense EXPO  Korea 2014 प्रदर्शनीमा पठाउने ।

	20. 
	वन तथा भू-संरक्षण मन्त्रालय–रा. प. द्बितीय श्रेणीका श्री फणीन्द्रराज खरेल, श्री शान्तमुनी ताम्राकार र श्री बलराम अधिकारीलाई निजामती सेवा ऐन, २०४९ को साविक दफा २४घ१ बमोजिम २०७१ श्रावण १ गते देखि जेष्ठता कायम हुने गरी एक श्रेणी माथिको सह सचिव सरहको प्रा. पदमा बढुवा नियुक्ति दिने ।

	21. 
	श्रम तथा रोजगार मन्त्रालय– आयोजनाहरुको लागि अस्थायी दरवन्दी स्वीकृति गर्ने ।

	22. 
	संस्कृति, पर्यटन तथा नागरिक उड्डयन मन्त्रालय–पुरातत्व विभाग र राष्ट्रिय अभिलेखालयलाई अन्यत्र जग्गा खोजी गरी घर निर्माण कार्य अगाडि बढाउने गरी प्रस्ताव फिर्ता पठाउने ।

	23. 
	संस्कृति, पर्यटन तथा नागरिक उड्डयन मन्त्रालय– नेपाल वायुसेवा निगममा अध्यक्षमा शिवशरण न्यौपानेलाई नियुक्त गर्ने।

	24. 
	सहरी विकास मन्त्रालय–श्रीलंकाको केण्डीमा आयोजना हुने "Water for Community Development and Prosperity - 3rdInternational Conference on Community and Water Services" कार्यक्रममा नेपालको तर्फबाट सहरी विकास मन्त्री डा. नारायण खड्काको नेतृत्वमा प्रतिनिधि मण्डलले भाग लिने । 

	25. 
	सामान्य प्रशासन मन्त्रालय– वन तथा भू-संरक्षण मन्त्रालय र अन्तर्गतको दरवन्दी र संगठन संरचना स्वीकृति गर्ने ।

	26. 
	सामान्य प्रशासन मन्त्रालय– बढुवा समितिबाट सिफारिस भई आएका श्री लेखबहादुर कार्कीलाई मिति २०७१।०२।१६ देखि जेष्ठता लागु हुनेगरी नेपाल विविध सेवा, बिशेष समूह, राजपत्रांकित प्रथम श्रेणी, सहसचिव वा सो सरहको पदमा बढुवा नियुक्ति दिई सामान्य प्रशासन मन्त्रालयको अतिरिक्त समूहमा राख्ने ।

	27. 
	सूचना तथा सञ्चार मन्त्रालय– नेपाल टेलिभिजन संचालक समितिको रिक्त अध्यक्ष पदमा श्री नीर विक्रम शाहलाई ४ (चार)  वर्षका लागि नियुक्त गर्ने ।

	28. 
	स्वास्थ्य तथा जनसङ्ख्या मन्त्रालय -  विपन्न नागरिक औषधी उपचार कोष निर्देशिका, २०७० को  संशोधन गर्ने ।

	29. 
	बढुवा समितिको सिफारिसअनुसार नेपाल लेखापरीक्षण सेवाको राजपत्राङ्‍‌कित प्रथम श्रेणीका अधिकृत श्री गुणराज श्रेष्ठ लाई राजपत्राङ्‍‌कित विशिष्ट श्रेणीको उपमहालेखापरीक्षक पदमा बढुवा गर्ने ।

	30. 
	बढुवा समितिको सिफारिसअनुसार निजामती सेवा ऐन, २०४९ को दफा १९ को उपदफा (२) को खण्ड (ख)(१) बमोजिम नेपाल सरकारको निजामती सेवाका राजपत्राङ्‍कित प्रथम श्रेणीका देहायका अधिकृतहरूलाई राजपत्राङ्कित विशिष्ट श्रेणीमा बढुवा गरी देहायबमोजिम पदस्थापन गर्ने –
क्र.सं.
नाम, थर
साविक पद र कार्यालय
सरुवा भएको पद र कार्यालय
श्री नरबहादुर रजवार
रा.प.प्रथम श्रेणी, कृषि विकास मन्त्रालय वा अन्तर्गत  
सचिव, सामान्य प्रशासन मन्त्रालयको अतिरिक्त समूह
श्री उत्तमकुमार भट्टराई
रा.प.प्रथम श्रेणी, कृषि विकास मन्त्रालय वा अन्तर्गत
सचिव, सामान्य प्रशासन मन्त्रालयको अतिरिक्त समूह


	31. 
	बढुवा समितिको सिफारिसअनुसार निजामती सेवाका राजपत्राङ्‍कित प्रथम श्रेणीका देहायका अधिकृतहरूलाई राजपत्राङ्कित विशिष्ट श्रेणीमा बढुवा गरी देहायबमोजिम पदस्थापन गर्ने –
क्र.सं.
नाम, थर
साविक पद र कार्यालय
सरुवा भएको पद र कार्यालय
श्री शरदचन्द्र पौडेल
सहसचिव, गृह मन्त्रालय वा अन्तर्गत
सचिव, सामान्य प्रशासन मन्त्रालयको अतिरिक्त समूह
श्री अर्जुनकुमार कार्की
का.मु,क्षेत्रीय प्रशासक, क्षेत्रीय प्रशासन कार्यालय, पोखरा 
सचिव, सामान्य प्रशासन मन्त्रालयको अतिरिक्त समूह
श्री महाश्रम शर्मा
का.मु,क्षेत्रीय प्रशासक, क्षेत्रीय प्रशासन कार्यालय, धनकुटा
सचिव, प्रधानमन्त्री तथा मन्त्रिपरिषद्को कार्यालय 
श्री दीपेन्द्रनाथ शर्मा
रा.प.प्रथम श्रेणी, शान्ति तथा पुनर्निर्माण मन्त्रालय वा अन्तर्गत
सचिव, सामान्य प्रशासन मन्त्रालयको अतिरिक्त समूह
श्री विष्णुप्रसाद लम्साल
रा.प.प्रथम श्रेणी, सामान्य प्रशासन मन्त्रालय वा अन्तर्गत 
सचिव, सामान्य प्रशासन मन्त्रालयको अतिरिक्त समूह


	32. 
	महालेखापरीक्षकको कार्यालयमा कार्यरत राजपत्राङ्कित विशिष्ट श्रेणीका उपमहालेखापरीक्षक श्रीमती विमला सुवेदीले यही 2071 साल साउन 27 गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।

	33. 
	प्रधानमन्त्री तथा मन्त्रिपरिषद्को कार्यालयका राजपत्राङ्कित विशिष्ट श्रेणीका सचिव श्री महाश्रम शर्माले उमेरको हदको कारणबाट मिति २०71।04।23 देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने ।

	34. 
	"आदिवासी तथा जनजाति सम्बन्धी महासन्धि, १९८९ (महासन्धि नं. १६९) विषयको सङ्घीय मामिला तथा स्थानीय विकास मन्त्रालयको प्रस्ताव फिर्ता पठाउने ।

	35. 
	सुदूरपश्चिम विकास आयोग (गठन तथा कार्यसञ्चालन) आदेश¸२०६९ (संशोधन¸ २०७१) र कर्णाली विकास आयोग (गठन तथा कार्यसञ्चालन) आदेश¸२०६९ (संशोधन¸ २०७१) आवश्यक कारबाहीको लागि प्रधानमन्त्री तथा मन्त्रिपरिषद्को कार्यालयमा पठाउने ।



द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल साउन 17 गते शनिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	अर्थ मन्त्रालय– अर्थ मन्त्रीको नेतृत्वमा एक प्रतिनिधिमण्डल चीनको राजधानी बेइजीङ्ग पठाउने ।  

	2. 
	ऊर्जा मन्त्रालय–ऊर्जा मन्त्री श्री राधा कुमारी ज्ञवालीलाई बंगलादेशको भ्रमणमा पठाउने ।

	3. 
	ऊर्जा मन्त्रालय– पञ्चेश्वर विकास प्राधिकरणको कार्यादेशमा समावेश दफा 17 र 18 को संशोधनलाई स्वीकृति दिने ।

	4. 
	कृषि विकास मन्त्रालय– सन्‍ २०२५ सम्ममा भोकमरी अन्त्य गर्ने चुनौतिको सामना गर्नका लागि २१ औं शताव्दिमा पारिवारिक खेतीको भूमिका विषयक एसिया प्यासिफिक क्षेत्रीय परामर्शमा सहभागिताका लागि कृषि विकास मन्त्रीलाई भारत पठाउने ।

	5. 
	परराष्ट्र मन्त्रालय– दक्षिण एसियाली क्षेत्रीय सहयोग संगठन (सार्क) को अठारौं शिखर सम्मेलन नेपालमा आयोजना गर्ने मिति घोषणा गर्ने ।

	6. 
	परराष्ट्र मन्त्रालय– भारतका प्रधानमन्त्री महामिहम नरेन्द्रमोदीको नेपाल भ्रमणको लागि आवश्यक रकम निकासा तथा नेपाली प्रतिनिधिमण्डलको गठन गर्ने ।

	7. 
	भौतिक पूर्वाधार तथा यातायात मन्त्रालय – मा. मन्त्रीको नेतृत्वको Observation Visit to Japan को प्रतिनिधिमण्डलमा प्रधानमन्त्री तथा मन्त्रिपरिषद्को कार्यालयका सचिव श्री शान्ताराज सुवेदी र जापानका लागि नेपाली राजदूतलाईसमेत समावेश गर्ने ।

	8. 
	वन तथा भू-संरक्षण मन्त्रालय– जिल्ला वन कार्यालय, धादिङका वन रक्षक श्री कुबेर नारायण श्रेष्ठलाई निजामती सेवा ऐन, २०४९ को दफा ३४क को प्रावधान बमोजिम निजको सेवा अवधिमा ७ (सात) वर्ष थप गरी मिति २०७०।८।२१ गते देखि लागू हुने गरी अवकाश दिने ।

	9. 
	संस्कृति, पर्यटन तथा नागरिक उड्डयन मन्त्रालय– नेपाल सरकार र भारत सरकार बीच हुने पर्यटन सहयोग सम्बन्धी समझदारी पत्रमा प्रधानमन्त्री तथा मन्त्रिपरिषद्को कार्यालयका सचिव श्री शान्तराज सुवेदीले हस्ताक्षर गर्ने।  

	10. 
	सूचना तथा सञ्चार मन्त्रालय– MEMORANDUM OF UNDERSTANDING ON COOPERATION BETWEEN NEPAL TELEVISION CORPORATION (NTV) AND DOORDARSHAN गर्न सैद्धान्तिक स्वीकृति प्रदान गर्ने ।

	11. 
	निजामती सेवा, नेपाल परराष्ट्र सेवाका राजपत्राङ्कित प्रथम श्रेणीका सहसचिव श्री शंकरदास बैरागीलाई परराष्ट्र मन्त्रालयमा रिक्त राजपत्राङ्कित विशिष्ट श्रेणीको सचिव पदमा कायम मुकायम मुकरर गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल साउन १३ गते मङ्गलबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय–अख्तियार दुरुपयोग अनुसन्धान आयोगका कर्मचारीहरुलाई उपलव्ध गराउँदै आएको प्रोत्साहन सुविधालाई 2072 असार मसान्तसम्मका लागि निरन्तरता दिने र अन्य कार्यालयहरूको कार्यसम्पादनमा आधारित प्रोत्साहन भत्ता एकमुष्ट स्वीकृतिका लागि अर्थ मन्त्रालयले सामान्य प्रशासन मन्त्रालयसंग समेत समन्वय गरी पेश गर्ने ।  

	2. 
	अर्थ मन्त्रालय– महालेखापरीक्षक श्री भानुप्रसाद आचार्य सहितको टोलीलाई दक्षिण अफ्रिका र क्यानडा भ्रमणमा पठाउने ।

	3. 
	गृह मन्त्रालय – निजी सुरक्षा सेवा व्यवसायलाई नियमित र व्यवस्थित गर्ने सम्बन्धमा बनेको विधेयक व्यवस्थापिका-संसदमा पेश गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	4. 
	गृह मन्त्रालय – विशिष्ट व्यक्तिको सुरक्षा व्यवस्थापन गर्ने सम्बन्धमा व्यवस्था गर्न बनेको विधेयक व्यवस्थापिका संसदमा पेश गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	5. 
	गृह मन्त्रालय– जग्गाको स्वामित्व हस्तान्तरण गर्ने ।

	6. 
	गृह मन्त्रालय– संविधानसभा सदस्य निर्वाचन, २०७० को सिलसिलामा विभिन्न जिल्लामा सार्वजनिक तथा निजी नम्बर प्लेटका र विदेशी नम्बर प्लेट समेतका सवारी साधनहरुको क्षतिपूर्ति उपलब्ध गराउने।  

	7. 
	परराष्ट्र मन्त्रालय – राहदानी (पहिलो संशोधन) नियमावली, २०७१ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णय बमोजिम गर्ने ।   

	8. 
	परराष्ट्र मन्त्रालय– परराष्ट्र मामिलासँग सम्बन्धित विषयहरुमा परराष्ट्र मन्त्रालयको अनिवार्य संलग्नता सुनिश्चित गर्ने विषयको प्रस्ताव मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 

	9. 
	वाणिज्य तथा आपूर्ति मन्त्रालय– नेपाल-भारत बीच वाणिज्य मन्त्रीस्तरीय बैठकमा वाणिज्य तथा आपूर्तिमन्त्रीले भाग लिने ।

	10. 
	शान्ति तथा पुनर्निर्माण मन्त्रालय– शान्ति तथा पुनर्निर्माण मन्त्रालय अन्तर्गत सञ्चालित आयोजनाहरूमा अस्थायी दरबन्दी सिर्जना गर्ने ।

	11. 
	शिक्षा मन्त्रालय– बैंककमा आयोजना हुने एशिया प्याशिफिक रिजनल एजुकेशन कन्फरेन्समा माननीय शिक्षामन्त्री सहभागी हुने ।

	12. 
	संस्कृति, पर्यटन तथा नागरिक उड्डयन मन्त्रालय– श्र्यामिनुव फाउन्डेसन संस्थाका धर्मगुरु श्यामार्पा रिम्पोछेको पार्थिव शरीर नेपाल ल्याउन दिने ।  

	13. 
	स्वास्थ्य तथा जनसङ्ख्या मन्त्रालय– औषधि उपचार रकम वीर अस्पताललाई शोधभर्ना उपलब्ध गराउने।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
 २०७१ साल साउन ९ गते शुक्रबारका  दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– अर्थ मन्त्रालयका सचिव श्री युवराज भुसाललाई नेपाल प्रशासनिक प्रशिक्षण प्रतिष्ठानमा खटाइएको काज समर्थन गर्ने ।

	2. 
	अर्थ मन्त्रालय– चीनिया सरकारले नेपाल सरकार गृह मन्त्रालय अन्तर्गत रहेको नेपाल सशस्त्र प्रहरी बललाई प्रदान गर्न लागेको अनुदान सहायता स्वरुप एक सेट डिजिटल सञ्चार प्रणाली स्वीकार गर्ने । 

	3. 
	परराष्ट्र मन्त्रालय– भारतका विदेश मन्त्री श्रीमती सुषमा स्वराजको नेपाल भ्रमणका लागि खर्च  निकासा तथा नेपाली प्रतिनिधिमण्डलको गठन गर्ने । 

	4. 
	युवा तथा खेलकुद मन्त्रालय– तेक्वान्दो खेलाडी श्री दीपक बिष्टलाई उपहार प्राप्त सवारी साधनमा कर छुट दिने ।

	5. 
	युवा तथा खेलकुद मन्त्रालय– ट्रोम्सो, नर्वे मा आयोजना हुन गइरहेको 41st World Chess Olympiad कार्यक्रमको Opening Ceremony मा अतिथीका रुपमा युवा तथा खेलकुद मन्त्रालयका माननीय मन्त्री श्री पुरुषोत्तम पौडेलज्यूलाई जान स्वीकृती दिने ।  

	6. 
	वन तथा भू-संरक्षण मन्त्रालय– शिवपुरी नागार्जुन राष्ट्रिय निकुन्ज क्षेत्र भित्र सडकमा निशुल्क आवतजावत गर्न दिने ।  

	7. 
	वन तथा भू-संरक्षण मन्त्रालय– मेलम्ची खानेपानी आयोजना, सिन्धुपाल्चोकले प्रयोग गर्न पाएको वन क्षेत्रमा परेका रुखहरु हटाउने ।

	8. 
	वन तथा भू-संरक्षण मन्त्रालय– राष्ट्रिय बाघ संरक्षण समिति, नेपालको सदस्य सचिव परिवर्तन गर्ने ।

	9. 
	सामान्य प्रशासन मन्त्रालय– भूमिसुधार तथा व्यवस्था मन्त्रालय अन्तर्गतको दरवन्दी र संगठन संरचना स्वीकृति विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।

	10. 
	सामान्य प्रशासन मन्त्रालय– प्रशासन सुधार कार्यान्वयन तथा अनुगमन समिति गठन गर्ने ।  

	11. 
	महिला, बालबालिका तथा समाजकल्याण मन्त्रालयका राजपत्राङ्कित विशिष्ट श्रेणीका सचिव दिनेशहरि अधिकारीले मिति २०71।4।7 गतेदेखि लागू हुने गरी आफ्नो पदबाट दिनुभएका राजिनामा सोही मितिदेखि लागू हुने गरी स्वीकृत गर्ने । उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको सेवानिवृत्त जीवन सुखमय रहोस् भन्ने कामना गर्ने ।

	12. 
	निजामती किताबखानाको पत्रबाट जानकारी गराइएअनुसार यही 2071 साल साउन 09 गतेदेखि नेपाल सरकारको निजामती सेवाबाट अनिवार्य अवकाश प्राप्त गर्नुहुने देहायका राजपत्राङ्कित विशिष्ट श्रेणीका सचिवहरूलाई उहाँहरूले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिने । 
1. अर्थ मन्त्रालयका सचिव युवराज भुसाल
2. उद्योग मन्त्रालयका सचिव कृष्ण ज्ञवाली
3. सहरी विकास मन्त्रालयका सचिव किशोर थापा
4. अख्तियार दुरुपयोग अनुसन्धान आयोगका सचिव केशवप्रसाद भट्टराई
5. स्वास्थ्य तथा जनसङ्ख्या मन्त्रालयका सचिव प्रवीण मिश्र
6. स्वास्थ्य तथा जनसङ्ख्या मन्त्रालयका बार्‍हौं तहका अधिकृत रोजेनसुन्दर श्रेष्ठ

	13. 
	श्र्यामिनुव फाउन्डेसन संस्थाका धर्मगुरु श्यामार्पा रिम्पोछेको पार्थिव शरीर नेपाल ल्याउन दिने सम्बन्धमा अध्ययन गरि प्रतिवेदन पेश गर्न प्रधानमन्त्री तथा मन्त्रिपरिषद्को कार्यालयका सचिव राजुमान सिंह मल्लको संयोजकत्वमा संस्कृति, पर्यटन तथा नागरिक उड्डयन मन्त्रालय, परराष्ट्र मन्त्रालय र गृह मन्त्रालयका प्रतिनिधि रहेको समिति गठन गर्ने । उक्त समितिले सो सम्बन्धमा अध्ययन गरी प्रतिवेदन संस्कृति, पर्यटन तथा नागरिक उड्डयन मन्त्रालयलाई पेश गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल साउन 2 गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– GIRL SUMMIT 2014 बिषयक सम्मेलनमा प्रा. डा. गोविन्दराज पोखरेलले भाग  लिने ।  

	2. 
	प्रधानमन्त्री तथा मन्त्रिपरिषद्को कार्यालय–  Seventieth Session of ESCAP (Phase II) र Preparatory Meeting of the Special body कार्यक्रममा राष्ट्रिय योजना आयोगका उपाध्यक्ष प्रा. डा. गोविन्दराज पोखरेलको नेतृत्वमा भाग लिन पठाउने ।

	3. 
	अर्थ मन्त्रालयको नं. 2/29-071/3/2२ को प्रस्ताव – सुदूर पश्चिमाञ्चल ग्रामीण विकास बैंकलाई रु. १० करोड ऋण लगानी गर्ने  । 

	4. 
	अर्थ मन्त्रालय– श्री जयवागेश्वरी देवीको बाह्र वर्षमा परम्पराअनुसार गरिने पूजाको खर्च निकासा गर्ने ।

	5. 
	अर्थ मन्त्रालय– तेस्रो साना सहरी खानेपानी तथा सरसफाइ आयोजनाका लागि एशियाली विकास बैंकबाट ६० मिलियन अमेरिकी डलर (करिब रु. ५ अर्ब ७० करोड) सहायता प्राप्त गर्न नेपाल सरकारका तर्फबाट वार्ता गर्ने ।

	6. 
	अर्थ मन्त्रालय– नेपाल ग्रामीण विकास बैंक लिमिटेडमा शेयर तथा ऋण लगानी गर्ने ।

	7. 
	उद्योग मन्त्रालय– विशेष आर्थिक क्षेत्रसम्बन्धी नयाँ कानुन बनाउन सैद्धान्तिक सहमति दिने ।

	8. 
	कानुन, न्याय, संविधानसभा तथा संसदीय मामिला मन्त्रालय– भ्रमण खर्च रकम निकासा गर्ने ।

	9. 
	कृषि विकास मन्त्रालय– रोक्का जग्गा फुकुवा विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।

	10. 
	कृषि विकास मन्त्रालय– Agreement on Establishing  SAARC Seed Bank  अनुमोदन गर्ने ।

	11. 
	गृह मन्त्रालय– कोलम्बो प्लान ड्रग एडभाइजरी प्रोग्रामको बार्षिक सदस्यता शुल्क उपलब्ध गराउने ।

	12. 
	परराष्ट्र मन्त्रालय–काठमाडौंस्थित विदेशी कूटनीतिक नियोगहरुलाई जग्गा खरिद गर्न स्वीकृति दिनु अघि नेपाल सरकारले देहाबमोजिमका शर्तहरू तोक्ने –
अ. 
काठमाडौं उपत्यकामा खाली जग्गाको उपलब्धता कम हुँदै गएको हुँदा राजदूतावासहरूको कूल जनशक्तिलाई बिचार गरी जग्गाको अधिकतम सीमा तोक्ने नीतिगत व्यवस्था परराष्ट्र मन्त्रालयले मिलाउने।
आ. 
राजदूतावास र तिनका निवासहरू नेपाल सरकारका केन्द्रीय निकाय, धार्मिक तथा प्राकृतिक संरचनाबाट कति दुरीमा राख्न दिने वा निश्चित स्थान विशेषमा मात्र दूतावास राख्ने क्षेत्र तोक्ने भन्ने बारे परराष्ट्र मन्त्रालयले स्पष्ट मापदण्ड बनाउने ।

	13. 
	परराष्ट्र मन्त्रालय– UN Under-Secretary-General को नेपाल भ्रमणको लागि आतिथ्य प्रदान गर्ने ।

	14. 
	भूमिसुधार तथा व्यवस्था मन्त्रालय– नेकपा (माले) लाई घरजग्गा राजिनामाको लिखत पारित गर्दा लाग्ने रजिष्ट्रेशन दस्तुर छुट दिने । 

	15. 
	भौतिक पूर्वाधार तथा यातायात मन्त्रालय–क्षतिपूर्ति रकम निकासा गर्ने ।

	16. 
	युवा तथा खेलकुद मन्त्रालय– श्री पुबुदु दासानायकेलाई नेपालको क्रिकेट टिमका प्रशिक्षकका रूपमा करारनामा गर्ने विषयको कार्यान्वयनको व्यवस्था युवा तथा खेलकुद मन्त्रालयले मिलाउने ।

	17. 
	विज्ञान, प्रविधि तथा वातावरण मन्त्रालय– सचिव डा. कृष्णचन्द्र पौडेल कार्यशालामा सहभागि हुने । 

	18. 
	विज्ञान, प्रविधि तथा वातावरण मन्त्रालय – रोडा, ढुङ्गा, गिट्टी र बालुवाको उत्खनन् तथा संकलनलाई नियमन गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	19. 
	श्रम तथा रोजगार मन्त्रालय– निजामती कर्मचारीको आधिकारिक ट्रेड युनियनको निर्वाचन अधिकृतको कार्यालयको व्यवस्थापन गर्ने ।

	20. 
	सामान्य प्रशासन मन्त्रालय– भौतिक पूर्वाधार तथा यातायात मन्त्रालय अन्तर्गतको दरवन्दी र संगठन संरचना स्वीकृति विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।

	21. 
	सामान्य प्रशासन मन्त्रालय – संस्कृति, पर्यटन तथा नागरिक उड्‌डयन मन्त्रालय र अन्तर्गतको दरवन्दी हेरफेर एवं सोको दरवन्दी र सङ्‌गठन संरचना स्वीकृति विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।  

	22. 
	सामान्य प्रशासन मन्त्रालय –राष्ट्रिय सतर्कता केन्द्रको दरवन्दी हेरफेर एवं सोको दरवन्दी र संगठन संरचना स्वीकृति विषयको प्रस्ताव मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।  

	23. 
	सिंचाइ मन्त्रालय– सिँचाइमन्त्रीको नेतृत्वमा संयुक्त राज्य अमेरिकाको Water  Policy and Water Resource Management सम्बन्धी अध्ययन तथा अवलोकन भ्रमणमा जाने ।

	24. 
	सूचना तथा सञ्चार मन्त्रालय– Asia-Pacific Regulators' Roundtable मा भाग लिने ।

	25. 
	सूचना तथा सञ्चार मन्त्रालय–रोयल्टी बुझाउने म्याद थप गर्ने ।

	26. 
	स्वास्थ्य तथा जनसङ्ख्या मन्त्रालय –नसर्ने रोगहरुको रोकथाम तथा नियन्त्रणका लागि वहुक्षेत्रीय राष्ट्रिय कार्ययोजना, २०१४–२०२० स्वीकृति विषयको प्रस्ताव मन्त्रालयले नै निर्णय गर्न सक्ने हुँदा प्रस्ताव फिर्ता पठाउने ।

	27. 
	स्वास्थ्य तथा जनसङ्ख्या मन्त्रालय– साहना प्रधानलाई औषधिउपचार वापत आर्थिक सहायता उपलब्ध गराउने ।

	28. 
	प्रधानमन्त्री तथा मन्त्रिपरिषद्को कार्यालयका सचिव कृष्णहरि वाँस्कोटा, युवा तथा खेलकुद मन्त्रालयका राजपत्राङ्कित विशिष्ट श्रेणीका सचिव प्रतापकुमार पाठक, वन तथा भू-संरक्षण मन्त्रालयका सचिव डा. गणेशराज जोशी, लोक सेवा आयोगका सचिव नाथुप्रसाद चौधरी र संस्कृति, पर्यटन तथा नागरिक उड्डयन मन्त्रालयका सचिव सुशील घिमिरेले दिनुभएका राजिनामा स्वीकृत गर्ने । 


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
